
O‘SMIRLIK DAVRIDA AXLOQIY 
O‘ZINI O‘ZI ANGLASHNI 

IJTIMOIY PSIXOLOGIK 
XUSUSIYATLARI

Galdiyeva Mehribon Durdiyevna
Toshkent amaliy fanlar universiteti

“Psixologiya” kafedrasi dotsenti, psixologiya
fanlari bo‘yicha falsafa doktori,(PhD)

ORCID: 0009-0006-2734-8981
Annotatsiya: O‘smirlik davri inson hayotidagi eng murakkab va o‘ziga xos rivojlanish bosqichlaridan biri bo‘lib, aynan 
ushbu davrda shaxsning axloqiy o‘zini o‘zi anglash jarayoni faol shakllanadi. Mazkur maqolada o‘smirlik davri shaxsiyat-
ning shakllanishi va rivojlanishi uchun muhim psixologik bosqich sifatida nazariy jihatdan tahlil qilingan. Ushbu jarayon
da o‘smir organizmida yuz beradigan axloqiy, jismoniy, ruhiy va psixologik o‘zgarishlarning mazmun-mohiyati yoritilgan. 
Shuningdek, o‘smirlik davrida uchraydigan psixologik muammolar, ijtimoiy normalar va qadriyatlarni o‘zlashtirish hamda 
qabul qilish jarayoni atrof-muhit bilan uyg‘un, yetarli darajadagi o‘zini o‘zi anglash imidjini shakllantirishga xizmat qiluvchi 
ijodiy jarayon sifatida asoslab berilgan. Tadqiqotda o‘smirlarda o‘z-o‘zini anglash, identifikatsiya, jamiyatga moslashuv va 
shaxslararo munosabatlar o‘rtasidagi o‘zaro bog‘liqlik ilmiy nuqtayi nazardan tahlil qilingan.

Kalit so‘zlar: o‘smirlik, axloq, qobiliyat, faoliyat, individuallik, sotsiokultural muhit, etno-normativ xulq-atvor.
Abstract: Adolescence is one of the most complex and distinctive stages of human development, during which the 
process of moral self-awareness is actively formed. This article theoretically examines adolescence as a crucial psycho-
logical stage in personality formation and development, characterized by significant moral, physical, mental, and psycho-
logical changes. Particular attention is given to the analysis of psychological challenges in adolescence, as well as to the 
process of assimilating and accepting social norms and values, which is interpreted as a creative process of constructing 
a harmonious and adequate self-image within the social environment. The study scientifically analyzes the interrelation-
ship between self-awareness, identity formation, social adaptation, and interpersonal relationships in adolescents.

Key words: adolescence, morality, abilities, activity, individuality, sociocultural environment, ethno-normative behavior.
Аннотация: Подростковый возраст является одним из наиболее сложных и своеобразных этапов жизненного 
пути человека, в рамках которого активно формируется процесс нравственного самосознания личности. В данной 
статье подростковый возраст рассматривается как важный психологический этап формирования и развития 
личности, сопровождающийся нравственными, физическими, психическими и психологическими изменениями. 
Особое внимание уделяется анализу психологических проблем подросткового возраста, а также процессу усво-
ения и принятия социальных норм и ценностей, который интерпретируется как творческий процесс формирования 
гармоничного и адекватного образа “Я” во взаимодействии с окружающей средой. В статье с научных позиций 
проанализирована взаимосвязь между самосознанием, идентификацией, социальной адаптацией и межличност-
ными отношениями у подростков.

Ключевые слова: подростковый возраст, нравственность, способности, активность, индивидуальность, социо-
культурная среда, этнонормативное поведение.

KIRISH
O‘smirlarda axloqiy o‘zini anglashning o‘ziga xos xususiyatlari haqida psixologik, falsafiy va pedagogik 

adabiyotlarda quyidagi ta’rifni shakllantirishga imkon beradi: axloqiy o‘zini anglash - bu umrbod davom etadigan 
jarayon (o‘zini shaxs, shaxs sifatida anglash) va atrofdagi voqelikning hodisalari, obyektlari va faktlariga nisbatan 
munosabatini, harakatini standart bilan taqqoslash, farqlash va taqqoslash natijasi ma’lum bir yosh bosqichi-
dagi shaxsiy pozitsiya, axloqiy tanlov, qaror qabul qilish va ongli axloqiy-irodaviy munosabatlar, axloqiy odatlar, 
axloqiy talablar, axloqiy me’yorlar va axloqiy qonunlarga muvofiq harakat qilish va muloqot qilishga tayyorlik.

O‘smirlarda fundamental axloqiy o‘zini o‘zi anglash qobiliyatini tarbiyalash va rivojlantirish masalasi tobora 
ko‘proq e’tiborni tortmoqda va psixologlar, o‘qituvchilar va sotsiologlar tomonidan eng muhim milliy va ilmiy 
muammolardan biri sifatida ko‘rib chiqilmoqda. Buning sababi, uning o‘z vaqtida hal qilinishi madaniyat va 
avlodlar o‘rtasidagi muloqotga bog’liq. Umumjahon ko‘p madaniyatli normalar va qadriyatlarni o‘zlashtirish va 
qabul qilish atrof-muhitda uyg’un, yetarli o‘zini o‘zi anglash imidjini yaratishning ijodiy jarayonidir. 

Axloqiy o‘zini o‘zi anglash yoshlarning shaxs sifatida shakllanishida, ular ijtimoiy va madaniy muhitda 
qanday faoliyat yuritishini belgilovchi asosiy omil hisoblanadi. Bu jarayon shaxsning mustaqil fikrlashini, jami-
yatga nisbatan javobgarligini va o‘z axloqiy qarorlarini mas’uliyat bilan qabul qilishini ta’minlaydi. Shuningdek, 
axloqiy o‘zini o‘zi anglash yoshlarning ichki erkinligini va o‘z-o‘zini anglash jarayonini yanada chuqurlashtiradi.

Axloqiy o‘zini o‘zi anglash – bu shaxsning o‘z hayotini axloqiy jihatdan shakllantirishda, o‘zining to‘g‘ri 
va noto‘g‘ri, yaxshi va yomon, adolatli va adolatsiz deb hisoblagan holatlarni qanday tushunishini va qabul 
qilishini belgilaydigan jarayonni anglatadi. Bu tushuncha yoshlarning axloqiy ongini, qiymatlarni va etika qoida-
lariga bo‘lgan munosabatini, shuningdek, jamiyatdagi o‘z o‘rnini qanday anglashini o‘z ichiga oladi. Yoshlarning 
axloqiy o‘zini o‘zi anglashning asosiy mohiyati shundan iboratki, ularning axloqiy qarorlari o‘zlarining shaxsiy 
qadriyatlar, an’analarga va jamiyatda o‘z o‘rnini topish istagiga asoslanadi. Axloqiy o‘zini o‘zi anglashda shaxs
ning erkinligi va mas’uliyati katta o‘rin tutadi. Bu jarayon, o‘z navbatida, yoshlarning o‘zlarini ijtimoiy, madaniy 
va axloqiy me’yorlarga mos ravishda shakllantirishga imkon yaratadi. Axloqiy o‘zini o‘zi belgilashning mohiyati 
insonning axloqiy qarorlar qabul qilishda erkinlik va mas’uliyatni birlashtirishidir. Bu jarayon, shaxsning o‘zining 
axloqiy me’yorlarini yaratish va ularga asoslanib harakat qilishini ta’minlaydi. U o‘zining axloqiy qarorlarini 
o‘zgalar ta’siridan mustaqil ravishda, ammo jamiyatdagi me’yorlar va qadriyatlar bilan muvofiq ravishda qabul 
qiladi. 

O‘smirlarda axloqiy o‘zini anglashning o‘ziga xos xususiyati tarkibiy elementlarning ijtimoiy belgilanishini 
ifodalaydi: obyektlashtirish bosqichlarida sobit munosabatlar, shaxsiy ma’nolar va ma’no hosil qiluvchi aks etti-
rish.

O‘smirlarda axloqiy o‘zini anglashning ichki shaxs dinamikasi shaxs tizimidagi “axloqiy o‘zini anglash” 
substrukturalarining yaxlitligi, shuningdek, obyektlashtirish bosqichlarida “munosabat faolligi” darajasi bilan 
belgilanadi.

Obyektiv va subyektiv sharoitlarni, ichki va tashqi omillarni va axloqiy o‘zini anglashning mazmunli kompo-
nentlarini mantiqiy o‘rganish o‘zini va boshqalarni axloqiy baholash uchun zarur shart-sharoitlarni, motivatsi-
yalarni va rag’batlarni falsafiy (mafkuraviy) va psixologik tushunishga imkon beradi.

MAVZUGA OID ADABIYOTLAR SHARHI
Ko‘rib chiqilgan adabiyotlarda o‘smirlik davrida axloqiy o‘zini o‘zi anglashning rivojlanishi ham ichki psixo

logik omillar, ham tashqi ijtimoiy ta’sirlar bilan shakllantirilishi ta’kidlangan. Eriksonning o‘smirlik davridagi o‘ziga 
xoslik inqirozlari kontseptsiyasi shuni ko‘rsatadiki, bu inqirozlarni hal qilish izchil axloqiy o‘zini rivojlantirish 
uchun markaziy o‘rin tutadi. 

Erik Erikson – psixolog, o‘zining shaxsiyat rivojlanish bosqichlari haqidagi nazariyasi bilan mashhur.Erikson 
o‘smirlik davrini “identifikatsiya va ro‘lni izlash” bosqichi deb atagan. U o‘smirlarning o‘zligini aniqlash, o‘zga
rishlarga moslashish va jamiyatdagi o‘rnini topishdagi qiyinchiliklarni psixokorreksion faoliyat orqali bartaraf 
etish zarurligini ta’kidlagan. Eriksonning nazariyasi o‘smirlik davrida psixologik maslahatlar va terapiyalar olib 
borishning ahamiyatini oshiradi.

Jan Piaje – psixolog va pedagog, o‘smirlik davridagi psixologik rivojlanishning asosiy nazariyasini ishlab 
chiqqan. Piajet bolaning kognitiv rivojlanish bosqichlarini o‘rganish bilan shug’ullangan. U o‘smirlik davrini 
“formal operatsiyalar davri” deb nomlab, bu davrda shaxsiyatning o‘zlikni anglash, abstrakt fikrlash va idealistik 
qarashlarning shakllanishi yuz beradi, degan. Piajetning tadqiqotlari o‘smirlikdagi psixokorreksion faoliyatni 
rejalashtirishda asosiy yondashuvlarni shakllantirgan.

Lev Vigotskiy – sovet psixologi, o‘smirlar va bolalar psixologiyasi sohasidagi eng muhim tadqiqotchilardan 
biri. Vigotskiy o‘smirlarning kognitiv rivojlanishini ijtimoiy va madaniy kontekstda o‘rganib, “yaqinlashgan rivojla-
nish zonasi” tushunchasini kiritgan. Bu tushuncha o‘smirning rivojlanish imkoniyatlarini, bilish va hissiy ko‘nikma-
larini rivojlantirishda qanday yordam ko‘rsatish kerakligini aniqlashda muhim rol o‘ynaydi. Vigotskiy yondashuvi 
o‘smirlarning o‘zaro muloqotda o‘rganishini ta’minlash va ular bilan psixokorreksion ish olib borishda ijtimoiy 
interaktsiyalarni hisobga olish zarurligini ko‘rsatadi. 

Sergey Leonidovich Rubinshteyn – bu taniqli sovet psixologi va faylasuf boʻlib, zamonaviy psixologiya 
va pedagogikaga katta hissa qoʻshgan olimdir. L.S.Rubinshteyn, konstpsiyasidan olgan bevosita vositachilik 
tamoyillarini, o‘z taqdirini o‘zi belgilash va boshqalar tomonidan belgilashning birligini, ularni axloqiy shaxsni 
rivojlantirishda ta’lim makonining vositachilik funktsiyasi bilan bog‘laydi. 

Lawrence Kohlberg – mashhur amerikalik psixolog, u axloqiy (moral) rivojlanish nazariyasi bilan tanilgan. 
Axloqiy rivojlanish nazariyasini yaratgan olimdir.

Kolberg insonning axloqiy fikrlashi yaxshi-yomonni qanday tushunishi bosqichma-bosqich rivojlanadi, deb 
isbotlagan. Axloqiy rivojlanishni ketma-ket bosqichlarni bosib o‘tish jarayoni sifatida ko‘rish mumkin, axloqiy 
rivojlanish bosqichlari ketma-ketligi doimo o‘zgarishsiz qolishini hisobga olish zarurligini ko‘rsatadi. 

Serge Moscovici – mashhur fransuz ijtimoiy psixologi, u ijtimoiy ta’sir, ozchilik ta’siri va ijtimoiy tasavvurlar 
(social representations) nazariyalari bilan tanilgan. S.Moskovisining fikricha, ijtimoiy tasavvurlar faol ravishda 
obyektiv borliqni ijtimoiy-psixologik tarzda qayta o‘zlashtirishning mahsuli, hamda jarayondir barqaror, qat’iy va 
izchil vaqt o‘tib ko‘pchilik fikrini o‘zgartirishi mumkin.

TADQIQOT METADOLOGIYASI
L.S.Vigotskiyning madaniy-tarixiy kontsepsiyasi metodologik asos bo‘ldi.
Birinchidan, bu psixologiyaning markaziy vositachilik fakti, degan pozitsiya bo‘lib, uni hisobga olmasdan 

turib, insonning o‘zini-o‘zi boshqarish qobiliyatini va insonning axloqiy harakatlarining mohiyatini anglash 
mumkin emas. Ikkinchidan, har qanday vositachi (so‘z, ramz, belgi, afsona va boshqalar) dastlab interpsixik 
sohada, keyin esa intrapsixik sohada ishlaydigan pozitsiyadir. Uchinchidan, bevosita vositachilik tamoyillarini, 
shaxs o‘z taqdirini o‘zi belgilash va boshqalar tomonidan belgilashning birligini hisobga oldi [9]. Madaniy-tarixiy 
psixologiyaning ushbu qoidalarini tushunib, biz L.S.Rubinshteyn, konstpsiyasidan olgan bevosita vositachilik 
tamoyillarini, o‘z taqdirini o‘zi belgilash va boshqalar tomonidan belgilashning birligini hisobga oldik. Rubin-
shteyn, ularni axloqiy shaxsni rivojlantirishda ta’lim makonining vositachilik funktsiyasi bilan bog‘laydi [8]. 

Axloqiy rivojlanish muammosi psixologik muammo sifatida o‘tgan asrning boshlarida paydo bo‘lgan. Xorij 
psixologik tadqiqotlarida axloqiy hodisalarni empirik o‘rganishning tushuntirish sxemalari va usullarini topishga 
qaratilgan edi. Axloqiy rivojlanishning xorijiy nazariyalarini tahlil qilish asosiy fikrlarni ajratib ko‘rsatish imkonini 
berdi:

•	 bolalarning axloqiy rivojlanishi ijtimoiy munosabatlarga bog‘liq ekanligi, bola turli me’yorlar va ularga 
bo‘ysunish zarurati yuzaga keladi (J. Piaje) [7],

•	 axloqiy rivojlanishni ketma-ket bosqichlarni bosib o‘tish jarayoni sifatida ko‘rish mumkin, axloqiy rivojlanish 
bosqichlari ketma-ketligi doimo o‘zgarishsiz qoladi (L. Kolberg) [5].

Axloqiy rivojlanishning kognitiv nazariyasi doirasida (J.Piaje, L.Kolberg) axloqiy rivojlanish bolaning ijtimoiy 
voqelikka moslashish jarayoni sifatida tushunilgan. Hukmlar, baholar, xulq-atvor motivlari, kognitiv-shaxsiy fazi-
latlar, birinchi navbatda, “axloq sohasidagi intellekt” tadqiqot obyektiga aylanadi. 

Ijtimoiy tasavvurlar kontseptsiyasining asoschilaridan bo‘lgan S.Moskovisining fikricha, ijtimoiy tasavvurlar 
faol ravishda obyektiv borliqni ijtimoiy-psixologik tarzda qayta o‘zlashtirishning mahsuli, hamda jarayondir .

Bu nazariyaning yana bir vakili J.Jodelening fikricha, ijtimoiy tasavvurlar qanchalik oddiy yoki murakkab 
mazmunga ega bo‘lmasin, ular doimo ilmiy bilishning ma’lum shakli sifatida shaxslar va guruhlarning faolligini, 
voqealar, jarayonlar va berilayotgan xabarlarga nisbatan munosabatini bildiradi.

Bolalarning ijtimoiy xulq-atvori, odobi, tarbiyasi nafaqat aniq vaziyatda va hayot tajribalarida, balki axloqiy 
tasavvurlarimiz orqali ham belgilanadi. Ijtimoiy tasavvurlar psixologiyasi, ularning tabiati, shakllanishi, xulq-at-
vorga ta’siri muammosi jahon psixologlari tomondan o‘rganilgan. Bunda ayniqsa, frantsuz va rus olimlarining 
izlanishlari salmoqli o‘rinni egallaydi. (G.M.Andreeva; A.J.Donsov, T.M.Emelyanova, S.Moskovisi)[1,3]. Yuqorida 
qayd qilingan olimlarning izlanishlarida shaxs psixologiyasining muhim qirrasi hisoblangan ijtimoiy tasav-
vurlarning roli empirik tadqiqotlarda to‘plangan ma’lumotlar asosida isbot qilingan. Bu tadqiqotlarda ushbu 
subyektiv omillar shaxs yashab kamol topayotgan ijtimoiy tarixiy muhitga ham taalluqli ekanligi qayd etilgan. 
Lekin shaxs axloqiy tasavvurlariga ta’sir etuvchi omillarni ijtimoiy-psixologik tadqiqot predmeti sifatida maxsus 
o‘rganilmagan. Shuning uchun bu muammoni o‘rganishni o‘zimizning vazifamiz deb bildik va axloqiy tasav-
vurlar xulq-atvorning regulyatori hisoblanishini tadqiq qilishga harakat qildik.

TAHLIL VA NATIJALAR
Mazkur tadqiqot davomida aniqlangan natijalar shuni ko‘rsatadiki, axloqiy o‘zini o‘zi anglash jarayoni 

kognitiv, emotsional va ijtimoiy omillarning o‘zaro ta’siriga asoslanadi. O‘smirlik davrida axloqiy qarorlar qabul 
qilish kognitiv rivojlanish jarayonlari bilan bevosita bog‘liq. Piaget va Kohlberg nazariyalari asosida o‘smirlarning 
axloqiy rivojlanishi kognitiv rivojlanishning bosqichma-bosqich murakkablashuvi orqali amalga oshadi. Shu bilan 
birga, sotsial domen nazariyasi asosida o‘smirlar axloqiy qarorlarni ijtimoiy kontekstda qabul qilishi va axloqiy 
me’yorlarni ijtimoiy normalardan ajratib olish qobiliyati muhim ahamiyatga ega ekanligini ko‘rsatadi. Psixoana
litik yondashuvlar esa o‘smirlik davridagi identifikatsiya inqirozi va shaxsiy axloqiy tamoyillarni shakllantirish 
jarayonini chuqurroq tushuntirish imkonini beradi. Ko‘rib chiqilgan adabiyotlarda o‘smirlik davrida axloqiy o‘zini 
o‘zi anglashning rivojlanishi ham ichki psixologik omillar, ham tashqi ijtimoiy ta’sirlar bilan shakllantirilishi ta’kid-
langan. Kognitiv-rivojlanish nazariyalari axloqiy fikrlashning progressivligini va o‘smirning axloqiy o‘zini-o‘zi 
tushunchasini shakllantirishda kognitiv yetuklikning rolini ta’kidlaydi. O‘smirlar mavhum fikrlash qobiliyatini rivoj
lantirar ekan, ular yanada murakkab fikrlashni talab qiladigan axloqiy dilemmalar bilan kurasha boshlaydilar.

Biroq, kognitiv rivojlanishning o‘zi axloqiy o‘zini o‘zi anglashning murakkabligini to‘liq tushuntira olmaydi. 
Psixoanalitik nazariyalar ichki qarama-qarshiliklar va ongsiz jarayonlar axloqiy o‘ziga xoslikni qanday shakllan-
tirishiga qaratilgan bir-birini to‘ldiruvchi istiqbolni taklif qiladi. Eriksonning o‘smirlik davridagi o‘ziga xoslik inqi
rozlari kontseptsiyasi shuni ko‘rsatadiki, bu inqirozlarni hal qilish izchil axloqiy o‘zini rivojlantirish uchun markaziy 
o‘rin tutadi. Ijtimoiy soha nazariyasi va ijtimoiy-kognitiv nazariya ijtimoiy tajribalar va o‘zaro ta’sirlarning muhim-
ligini tan olish orqali axloqiy rivojlanish tushunchasini yanada boyitadi. O‘smirlar nafaqat kognitiv jihatdan rivoj
lanibgina qolmay, balki murakkab ijtimoiy dunyoda harakat qilishni ham o‘rganadilar. Ota-onalar, tengdoshlar, 
o‘qituvchilar va madaniy me’yorlarning ta’sirini ortiqcha baholab bo‘lmaydi, chunki bu omillar o‘smirlarning 
axloqiy o‘zini o‘zi anglashini shakllantirish sharoitlarini ta’minlaydi.

Mazkur tadqiqot natijalari o‘smirlik davrida axloqiy o‘zini o‘zi anglashning rivojlanishi bo‘yicha turli ilmiy 
yondashuvlarning qo‘llanishi va natijalari bilan bog‘liq quyidagi asosiy xulosalarni beradi: 
1.	 Kognitiv rivojlanishning o‘zgarishi: Piaget va Kohlberg nazariyalariga ko‘ra, o‘smirlik davrida axloqiy 

qarorlar qabul qilishning murakkablashuvi kuzatiladi. O‘smirlar axloqiy qarorla qabul qilishda avvalgi yosh 
bolalarga qaraganda ko‘proq abstrakt tushunchalarga asoslanadi. Bu holat o‘smirlarning axloqiy dilem-
malarni muhokama qilishida ko‘rinadi.

2.	 Sotsial ta’sirlar: O‘smirlik davrida axloqiy qarorlar qabul qilish jarayoniga ijtimoiy muhit, oilaviy va do‘stlar 
bilan bo‘lgan munosabatlar katta ta’sir ko‘rsatadi. Sotsial domen nazariyasiga ko‘ra, o‘smirlar axloqiy va 
sotsial-konvensional qoidalarni ajratib olishda ijtimoiy tajribalariga asoslanadi.

3.	 Emotsional rivojlanish va axloqiy o‘zini o‘zi anglash: O‘smirlar o‘z axloqiy qarorlarini ko‘p hollarda 
emotsional omillar asosida qabul qilishadi. Ayniqsa, empatiyani rivojlantirish axloqiy qarorlarni shakllan-
tirishda muhim rol o‘ynaydi. Shuningdek, o‘smirlik davrida aybdorlik va uyat kabi axloqiy hissiyotlarning 
rivojlanishi ham kuzatiladi, bu esa ularning axloqiy xulqatvorlariga ta’sir qiladi. 

4.	 Madaniy va sotsial jihatlar: Madaniy kontekst ham axloqiy rivojlanishga katta ta’sir ko‘rsatadi. Turli 
madaniyatlarda axloqiy qadriyatlarning o‘ziga xosligi va axloqiy me’yorlarning farqi o‘smirlarning axloqiy 
o‘zini o‘zi anglashiga turli xil ta’sirlar ko‘rsatadi. Individualistik jamiyatlarda axloqiy rivojlanish asosan 
shaxsiy erkinlik va individual huquqlar bilan bog‘liq bo‘lsa, kollektivistik jamiyatlarda jamiyatga moslashish 
va hamkorlik qadriyatlari asosiy rol o‘ynaydi

XULOSA VA TAKLIFLAR
O‘smirlik davrida axloqiy o‘zini o‘zi anglashni o‘rganish uchun ilmiy yondashuvlarni birlashtirish va ularni 

yanada chuqurroq o‘rganish zarur. Kognitiv, sotsial va emotsional omillarning bir-biriga ta’siri orqali o‘smirlarning 
axloqiy rivojlanishini tushuntirishda yanada keng qamrovli tadqiqotlar muhim. Shu bilan birga, turli madaniy 
kontekstlarda axloqiy rivojlanishning o‘ziga xos tomonlarini o‘rganish kelajak tadqiqotlarining asosiy yo‘nalishi 
bo‘lishi kerak. O‘smirlik davrida axloqiy o‘zini o‘zi anglashning rivojlanishi kognitiv o‘sishni, hissiy rivojlanishni 
va ijtimoiy ta’sirni o‘z ichiga olgan murakkab jarayondir. Kognitiv-rivojlanish nazariyasi, psixoanalitik istiqbollar 
va ijtimoiy soha nazariyasi har biri o‘smirlarning axloqiy o‘ziga xosligini qanday shakllantirishi haqida qimmatli 
fikrlarni taklif qiladi, ammo bu nuqtai nazarlarni birlashtirgan integratsiyalashgan yondashuv eng keng qamrovli 
tushunchani beradi. Kelajakdagi tadqiqotlar madaniy va ijtimoiy o‘zgarishlarning axloqiy rivojlanishga qanday 
ta’sir qilishiga alohida e’tibor qaratib, kognitiv, hissiy va ijtimoiy omillarning kesishishini o‘rganishni davom ettiri
shi kerak. Amaliy nuqtai nazardan, ochiq muloqot, hissiy savodxonlik va ijobiy tengdoshlar bilan munosabatlarni 
ta’kidlaydigan ta’lim va ota-onalar strategiyalari o‘smirlarda sog’lom axloqiy rivojlanishga yordam beradi. 

Yuqoridagi barcha hayotiy ehtiyojlarni vujudga keltirishda o‘zaro hamkorlikning ta’sir doirasi orqali shaxsni 
tarbiyalash va tarbiyaning birligini ta’minlagan holda, uni shaxs sifatida shakllanishiga salbiy ta’sir ko‘rsatadigan 
muhitdan himoya qilish muhimdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

